
XALQ DEPUTATLARI SHEROBOD TUMANI KENGASHINING
Q A R O R I

2025-yil 12-fevral VII-6-15-8-119-K/25 Sherobod tumani

2025-yilda Sherobod tumani bo‘yicha suv resurslaridan foydalanganlik uchun
soliq va yer qa’ridan foydalanganlik uchun bazaviy soliq stavkalariga

qo‘llaniladigan kamaytiruvchi va oshiruvchi koeffitsiyentlarni qo‘llash to‘g‘risida

O‘zbekiston Respublikasining 2024-yil 24-dekabrdagi “Soliq va budjet
siyosatining 2025-yilga mo‘ljallangan asosiy yo‘nalishlari qabul qilinganligi munosabati
bilan O‘zbekiston Respublikasining ayrim qonun hujjatlariga qo‘shimcha va
o‘zgartirishlar kiritish to‘g‘risida”gi O‘RQ-1014-son Qonuni bilan O‘zbekiston
Respublikasi Soliq kodeksining 445, 452-moddalariga kiritilgan o‘zgartirishlarga
muvofiq, “Mahalliy davlat hokimiyati to‘g‘risida”gi O‘zbekiston Respublikasi
Qonunining 6 va 24-moddalariga asosan, shuningdek, tuman soliq inspeksiyasining
2025-yil 22-yanvardagi 01/2-00850-sonli xatini inobatga olib Xalq deputatlari tuman
Kengashi

QAROR QILADI:

1.O‘zbekiston Respublikasining “2025-yil uchun O‘zbekiston Respublikasining
Davlat byudjeti to‘g‘risida”gi Qonuni, O‘zbekiston Respublikasining 2024-yil
24-dekabrdagi “Soliq va byudjet siyosatining 2025-yilga mo‘ljallangan asosiy
yo‘nalishlari qabul qilinganligi munosabati bilan O‘zbekiston Respublikasining ayrim
qonun hujjatlariga qo‘shimcha va o‘zgartirishlar kiritish to‘g‘risida”gi O‘RQ-1014-son
Qonuni bilan O‘zbekiston Respublikasi Soliq kodeksining 445, 452-moddalariga
kiritilgan o‘zgartirishlar ijro uchun qabul qilinsin.

2. Tuman Soliq inspeksiyasi hududlarning iqtisodiy rivojlanganlik darajasi hamda
tuman hokimligining 2025-yil uchun belgilangan mahalliy byudjet prognozidan kelib
chiqib, tuman bo‘yicha 2025-yilda suv resurslaridan foydalanganlik uchun soliq va yer
qa’ridan foydalanganlik uchun soliq stavkalarining mutlaq miqdorlariga nisbatan
kamaytiriluvchi va oshiriluvchi koeffitsiyentlarni qo‘llash bo‘yicha takliflari inobatga
olinsin.

3. Quyidagilar:
O‘zbekiston Respublikasi Soliq kodeksining 445-moddasiga muvofiq 2025-yilda

suv resurslaridan foydalanganlik uchun soliq stavkalariga qo‘llaniladigan koeffitsiyentlar
miqdori 1-ilovaga muvofiq



O‘zbekiston Respublikasi Soliq kodeksining 452-moddasiga muvofiq 2025-yilda
Yer qa’ridan foydalanganlik noruda qurilish materiallari uchun (sement ishlab chiqarish
uchun mo‘ljallangan ohaktoshdan tashqari) qat’iy soliq stavkalariga qo‘llaniladigan
koeffitsiyentlar miqdori 2-ilovaga muvofiq tasdiqlansin.

4. Tuman hokimining birinchi o‘rinbosari - tuman Iqtisodiyot va moliya bo‘limi
boshlig‘i (U.Xamrayev), tuman Soliq inspeksiyasi (B.Akramov)lar birgalikda mazkur
qarorning o‘z vaqtida va samarali bajarilishini ta’minlash chorasini ko‘rsin.

5. Ushbu qaror tegishli tahririyatlar va ommaviy axborot vositalarida yoritilishi
tavsiya etilsin hamda tuman hokimligining rasmiy veb-saytiga joylashtirilsin.

6. Mazkur qaror rasmiy e’lon qilingan kundan boshlab kuchga kiradi.
7. Mazkur qaror bajarilishini nazorat qilish xalq deputatlari tuman Kengashining

Mahalliy byudjet, tadbirkorlikni rivojlantirish va iqtisodiy islohotlar masalalari bo‘yicha
doimiy komissiyasi (A. Choriyev) hamda tuman hokimining birinchi o‘rinbosari
(U. Xamrayev) zimmasiga yuklatilsin.

Sessiya raisi CHORIYEV ABDUZOIR
XXX



Xalq deputatlari Sherobod tumani
Kengashining

2025-yil 12-fevraldagi
VII-6-15-8-119-K/25 -son qaroriga

1-ilova

Suv resurslaridan foydalanganlik uchun soliq stavkalariga qo‘llaniladigan
koeffitsiyentlar

(qishloq ho‘jaligi, elektr stansiyalari, kommunal xizmat ko‘rsatish korxonalari va ro‘yxati
O‘zbekiston Respublikasi Prezidenti qarori bilan tasdiqlanadigan yirik soliq to‘lovchilarga

nisbatan tatbiq etilmaydi)

1,3 1,3 1,3 1,3 1,3 1,3 1,3 1,3



Xalq deputatlari Sherobod tumani
Kengashining

2025-yil 12-fevraldagi
VII-6-15-8-119-K/25 -son qaroriga

2-ilova

Noruda qurilish materiallari uchun (sementdan tashqari) belgilangan qat’iy
stavkalariga qo‘llaniladigan koeffitsiyentlar

